19.02.18 
Усинскса том футболистъяс ветласны Москваса "Спартаклӧн" гортса матч вылӧ 
Усинскса 3 №-а школаысь спортсменъяслы уси шуд веськавны "Открытие Арена" стадион вылӧ да видзӧдны странаса нималана футбол клублысь ворсӧмсӧ. Зонъяс босьтісны "Усинскса футбол лига" мини-футболысь кубок. Талун Коми Республикаса Юралысь Сергей Гапликов да "ЛУКОЙЛ" йӧзлы восьса акционер котырса Президент Вагит Алекперов козьналісны вермысьяслы суперприз.
2017 восянь "ЛУКОЙЛ-Коми" ИКК да Усинскса администрация нуӧдӧ мини-футболысь турнир, кытчӧ пырӧдчисны 7-11 классъясын велӧдчысьяс. Коми Республикаса Юралысь Сергей Гапликов аттьӧаліс "ЛУКОЙЛ" йӧзлы восьса акционер котырса Президент Вагит Алекперовӧс ыджыд отсӧгысь да чолӧмаліс вермысьясӧс.
"Став проектсӧ, мый ми ӧтвыв збыльмӧдам, веськӧдӧма сы вылӧ, медым Войвылын олӧмсӧ вӧчны лӧсьыдджыкӧн да шудаджыкӧн. Ме аттьӧала "ЛУКОЙЛ" компаниясӧ татшӧм колана уджысь. А тіянлы, челядь, сиа ыджыд вермӧмъяс", - пасйис Сергей Гапликов.
Турнирын коймӧд местасӧ босьтісны Мутнӧй Материк сиктса велӧдчысьяс. Мӧд местаысь медаль сетісны Усинскса 1 №-а школаысь командалы. Ордйысьӧмъясын вермысьяслы козьналісны спорт кӧлуй ньӧбӧм вылӧ сьӧма сертификатъяс.
19.02.18 
Юные футболисты Усинска увидят домашний матч московского "Спартака"
Возможность побывать на стадионе "Открытие Арена" и посмотреть игру одного из самых популярных футбольных клубов страны получили спортсмены Усинской школы №3. Ребята выиграли кубок турнира по мини-футболу "Усинская футбольная лига". Суперприз победителям сегодня вручили Глава Республики Коми Сергей Гапликов и Президент ПАО "ЛУКОЙЛ" Вагит Алекперов. 
Турнир по мини-футболу проводится с 2017 года ООО "ЛУКОЙЛ-Коми" и администрацией Усинска. В соревновании участвуют команды учащихся 7-11 классов. Руководитель региона поблагодарил Президента ПАО "ЛУКОЙЛ" Вагита Алекперова за поддержку проекта, а также поздравил победителей.
"Все проекты, которые мы совместно реализуем, нацелены на то, чтобы наша жизнь здесь, на Севере, была комфортной, а люди счастливы. Я благодарю компанию "ЛУКОЙЛ" за возможность реализации такого замечательного проекта в нашей любимой республике. А вам, ребята, желаю достижения новых успехов", - отметил Сергей Гапликов. 
Третье место в турнире заняли школьники села Мутный Материк. Медалью за второе место удостоена команда Усинской средней общеобразовательной школы №1. Призёры соревнования получили денежные сертификаты на приобретение спортивной атрибутики.
